
YUNIT II

Week 16

“Ang Atong Komunidad: Sa Una ug Karon”

Kantaha
Mga Tawo Sa Lapu-Lapu

Sinulat ni Cecile R. Boyonas ug Gina R. Rosil

Mga tawo sa Lapu-Lapu

Kugihan kaayo

Trabaho didto, trabaho diri

Silang tanan busy
Mga bata ug mga hamtong

Tagsa-tagsag buluhaton

Bisag kapoy, bisag kapoy

Apan malipayon.
Unang Buluhaton

Basaha ang balita o “news article”.

	TMX nanghatag og sayong Pinaskuhan

     Desyembre 18, 2012, petsa nga gimarkahan sa tanang kalendaryo sa 1,335 ka mga estudyante sa Lo-ok Elementary School. Ang mga kawani sa TMX Philippines pinanguluhan ni G. Pat Niñal maghimo sa ilang tinuig nga kalihukan: ang pagpanghatag og sayong pinaskuhan sa mga kabataan. 

     Gilingaw ang mga estudyante sa kindergarten hangtod sa ika unom nga ang-ang sa mga pasundayag ni Jollibee ug Hetty nga maayo nga miki-ay sa tukar nga Gangnam Style.

   Gidalit sa mga kawani sa TMX ang lami-an nga spaghetti ug burger human sa pasundayag.  Nakadawat ang kada bata og mga regalo human sila mabusog sa ilang gikaon. Lain pa gayud ang pagripa og napulo ka relo sa kada lawak tunghanan.  

    Dako ang kalipay sa mga estudyante sa ilang sayong pinaskuhan.


Tubaga Kini:
1. Unsa kabahin ang balita nga inyong nadungog?

2. Unsa ang nadawat sa mga estudyante sa Lo-ok Elementary School?

3. Unsa nga pundok ang nanghatag sa mga regalo?

4. Kinsa ang nangulo sa pagpanghatag sa mga regalo?

5. Unsa ang gibati sa mga estudyante sa pagkadawat nila sa regalo?

6.  Nakadawat ba ka og regalo? Unsa ang imo nga gibati kon anaa kay nadawat?

7. Kon makadawat ka og regalo, unsa ang imo nga isulti ug pagabuhaton ngadto sa naghatag sa regalo? Ngano man? Nganong dili man?

8. Makaayo ba sa mga estudyante sa Lo-ok Elementary School ang kalihukan nga gipasiugdahan sa TMX? Sa unsa nga pamaagi?

9. Sa inyong opinyon, sa unsa pa nga pamaagi makahatag og kalipay ug kalingawan ang mga kawani sa TMX?

10. Unsa ang mga kapulong sa mosunod nga mga pulong: kawani, kalipay, kalihukan, regalo, gidalit, etc.?

11. Miyembro ba sa mga tawo sa komunidad ang mga empleyado sa TMX Philippines? Ngano man? Nganong dili man?

12. Kinsa ang mga kabahin sa atong komunidad? Unsa ang ilang natampo para sa kalambuan sa atong komunidad?

13. Kabahin ba ka sa atong komunidad? Unsa ang imong natampo o ikatampo para sa kalambuan sa atong komunidad?

Ang kagamitan sa pagtuturong ito ay magkatuwang na inihanda at sinuri ng mga edukador mula sa mga publiko at pribadong paaralan, kolehiyo, at / o unibersidad. Hinihikayat namin ang mga guro at ibang nasa larangan ng edukasyon na mag-email ng kanilang puna at mungkahi sa Kagawaran ng Edukasyon sa action@deped.gov.ph.   


Mahalaga sa amin ang inyong mga puna at mungkahi.

